
क्रीडा विभाग 
एक दिवसीय विकासखंड स्तरीय खेल प्रतियोगिता का प्रतिवेदन 
आयोजक: नेहरू युवा केंद्र दुर्ग, जिला- बेमेतरा (छत्तीसगढ़)
आयोजन स्थल: शासकीय कोदूराम दलित महाविद्यालय, नवागढ़, जिला - बेमेतरा (छ.ग.)
तिथि: 15 फरवरी 2025
नेहरू युवा केंद्र दुर्ग, जिला- बेमेतरा (छत्तीसगढ़) के तत्वावधान में शासकीय कोदूराम दलित महाविद्यालय, नवागढ़ के क्रीड़ा विभाग द्वारा एक दिवसीय विकासखंड स्तरीय खेल प्रतियोगिता का सफल आयोजन 15 फरवरी 2025 को महाविद्यालय प्रांगण में किया गया।
प्रतियोगिता का शुभारंभ मुख्य अतिथि प्रो. निर्मल कुमार, विभागाध्यक्ष, भौतिक शास्त्र, एवं अतिविशिष्ट अतिथि श्री मणिशंकर, अति. क्रीड़ा सहायक, शासकीय कोदूराम दलित महाविद्यालय, नवागढ़ की गरिमामयी उपस्थिति में माता सरस्वती की प्रतिमा पर दीप प्रज्वलन कर किया गया।
मुख्य अतिथि प्रो. निर्मल कुमार ने अपने उद्बोधन में खेलों के महत्व पर प्रकाश डालते हुए कहा कि खेल न केवल शारीरिक विकास का माध्यम है, बल्कि व्यक्ति के जीवन में अनुशासन, धैर्य, परिपक्वता तथा व्यक्तित्व निर्माण का भी सशक्त साधन है। उन्होंने यह भी कहा कि हार-जीत से ऊपर उठकर खिलाड़ी अपने आत्मबल का निर्माण करता है। अतिविशिष्ट अतिथि श्री मणिशंकर ने अपने वक्तव्य में इस आयोजन को महाविद्यालय के इतिहास का गौरवपूर्ण क्षण बताया।
नेहरू युवा केंद्र दुर्ग, बेमेतरा के मास्टर ट्रेनर श्री मनीष कुमार वर्मा ने प्रतियोगिता की विस्तृत जानकारी देते हुए बताया कि इस एक दिवसीय प्रतियोगिता में कुल 6 खेल विधाओं का आयोजन किया गया, जिनमें 100 मीटर दौड़ (महिला), तवा फेंक (महिला), गोला फेंक (पुरुष), रिले दौड़ 4×100 मी. (पुरुष), कबड्डी (पुरुष) एवं रस्साकस्सी (महिला) शामिल थीं। नवागढ़ विकासखंड के विभिन्न विद्यालयों और महाविद्यालयों से महिला एवं पुरुष खिलाड़ियों ने उत्साहपूर्वक भाग लिया।
विजेता प्रतिभागी इस प्रकार हैं:
100 मी. दौड़ (महिला):
प्रथम: अमृता बंजारे
द्वितीय: भामिनी जायसवाल
तृतीय: रिया यादव


गोला फेंक (पुरुष):    						    	 रिले दौड़ 4×100 मी. (पुरुष):
प्रथम: जनविजय साहू    							प्रथम: नितेश पाल एवं प्रदीप साहू
द्वितीय: मंदीप यादव							 द्वितीय: कान्हा साहू एवं मूलचंद
तृतीय: सागर								 तृतीय: महंत कुमार एवं टीकाराम
					तवा फेक (महिला )
प्रथम : प्रीती बंजारे 
द्वितीय: विनिशा साहू 
तृतीय: रीना साहू 

कबड्डी (पुरुष) चयनित खिलाड़ी:
प्रदीप साहू (कप्तान), नितेश पाल, मिथलेश, राकेश साहू, नरेश कुमार, गौरव, मंदीप यादव, सूरज कुमार, कमल, लालू प्रसाद, गुलशन साहू, सूरज पाल
रस्साकस्सी (महिला) चयनित खिलाड़ी:
समीक्षा जायसवाल (कप्तान), प्रीति बंजारे, अमृता बंजारे, रानी सिन्हा, रिया यादव, डोमेश्वरी, भामिनी जायसवाल

समापन अवसर पर प्रो. सुनील कुमार, प्रो. अजयकांत नवरंग, प्रो. करन सोनी, प्रो. आशुतोष, प्रो. अंकिता पाल, प्रो. योगेश्वर दिवाकर, सी.एल. बरगाह एवं नेहरू युवा केंद्र दुर्ग, बेमेतरा के पदाधिकारी तथा बड़ी संख्या में खेल प्रेमी एवं नवागढ़ विकासखंड के खिलाड़ी उपस्थित रहे।
इस सफल आयोजन से महाविद्यालय परिसर में उत्साह और गौरव का वातावरण बना रहा। इस प्रकार के आयोजन विद्यार्थियों में खेल भावना को प्रोत्साहित करने के साथ-साथ महाविद्यालय की गरिमा को भी बढ़ाते हैं।


 
     श्री मणीशंकर 
अतिथि क्रीडा सहायक 

